
ᐅᖃᐅᓯᐅᔪᑦ
	• ᐊᔾᔨᒌᒥᒃ ᐱᕕᖃᖅᑎᑕᐅᓂᖅ ᐃᖅᑲᓇᐃᔮᒃᓴᒧᑦ ᐱᕚᓪᓕᕈᑎᒃᓴᓄᑦ. ᓇᓕᐊᑐᐃᓐᓇᖅ ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ ᐅᕝᕙᓘᓐᓃᑦ 

ᐅᔭᕋᒃᓯᐅᖅᑎᑦ ᑲᒻᐸᓂᑦ ᐊᐅᓚᑦᑎᔪᑦ ᐃᓄᐃᑦ ᓄᓇᖏᓐᓂ ᑐᓂᓯᓯᒪᒋᐊᓕᑦ ᓄᑖᓂᒃ ᐅᕝᕙᓘᓐᓃᑦ ᐱᑕᖃᖅᑐᓂᒃ ᐃᓄᖕᓄᑦ ᐊᕐᓇᓄᑦ ᐊᒻᒪᓗ 
ᓯᐱᓯᒪᔪᓄᑦ ᐃᖅᑲᓇᐃᔭᖅᑎᑦ ᐃᓚᐃᓐᓈᖅᑕᐅᓂᐊᓐᖏᒻᒪᑕ ᐱᕕᖃᖅᑎᑕᐅᓗᑎᒃᑕᐅᖅ ᐃᖅᑲᓇᐃᔮᕐᓄᑦ ᐱᕚᓪᓕᕈᑎᒃᓴᓂᒃ ᓲᕐᓗ ᐅᔾᔨᖅᑐᖅᑎᐅᓂᕐᒧᑦ, 
ᐊᐅᓚᑦᑎᔨᐅᓂᕐᒧᑦ, ᐊᒻᒪᓗ ᐃᖅᑲᓇᐃᔭᖅᑐᓕᕆᓂᕐᒥ ᐃᖅᑲᓇᐃᔮᓂ.  

	• ᐊᔾᔨᒌᒥᒃ ᐊᑭᓕᖅᑕᐅᓗᑎᒃ ᐃᖅᑲᓇᐃᔭᕐᓂᖏᓐᓄᑦ - ᒪᓕᒐᐅᔪᖅ. ᐃᓄᐃᑦ ᐊᕐᓇᐃᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐱᑎᑕᐅᖃᑦᑕᕆᐊᓕᑦ 
ᐊᔾᔨᒌᒥᒃᑕᐅᖅ ᐊᑭᓕᖅᑕᐅᓗᑎᒃ ᐃᖅᑲᓇᐃᔭᕐᓂᖏᓐᓄᑦ. ᐅᔭᕋᒃᓯᐅᖅᑎᑦ ᑲᒻᐸᓂᐅᔪᑦ ᐊᑐᖅᓯᒋᐊᖃᖅᑐᑦ ᒪᓕᒐᖅᑎᒍᑦ ᐊᑐᕆᐊᖃᖅᑎᑕᐅᔪᓂᒃ, 
ᐱᓕᕆᑦᑎᐊᕐᓗᑎᒃ ᐊᑯᓚᐃᑦᑐᒥᒃ ᐊᑭᓖᐅᑎᑦ ᖃᐅᔨᓴᖅᑕᐅᖃᑦᑕᕐᓗᑎᒃ, ᐊᑐᓕᖅᑕᐅᑎᑦᑎᓗᑎᒃ ᑐᑭᓯᓇᑦᑎᐊᖅᑐᓂᒃ ᐊᑭᓕᐅᑎᒃᓴᓄᑦ ᐊᑐᐊᒐᕐᒥᖕᓂᒃ, 
ᐊᒻᒪᓗ ᑲᔪᖏᖅᓴᐃᓗᑎᒃ ᑮᓇᐅᔭᒃᓴᖃᕐᑎᑦᑎᓂᖅ ᓴᕿᔮᑦᑎᐊᕐᓗᑎᒃ ᐊᕙᑖᓂᑦ ᐃᖅᑲᓇᐃᔭᖅᑎᑦ.  

	• ᐃᓂᖓᓂ ᐃᑲᔫᑎᑦ ᐱᔨᑦᑎᕋᐅᑎᖏ ᐊᑐᕐᓗᒋᑦ ᑭᓯᐊᓂᐅᔪᖅ. ᑐᓂᓯᓯᒪᓗᑎᑦ ᐃᓂᖓᓂ ᐃᓅᓯᓕᕆᓂᒃᑯᑦ, ᐱᐅᓯᑐᖃᒃᑯᑦ, ᐊᒻᒪᓗ ᓯᐱᓯᒪᔪᑦ-
ᑐᑭᓯᒋᐊᖅᑎᓪᓗᒋᑦ ᐃᑲᔫᑎᓂᒃ ᐱᔨᑦᑎᕋᐅᑎᓂᒃ ᐅᑯᐊᓗ ᓴᕿᑕᐅᓯᒪᔪᑦ ᑖᒃᑯᓇᖓᑦ ᐊᒻᒪᓗ ᑖᒃᑯᓄᖓ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᓯᐱᓯᒪᔪᓄᑦ 
ᐃᓄᖕᓄᑦ. ᐅᑯᐊ ᐃᓚᖃᖅᑐᑦ ᐃᓱᒪ ᐋᓐᓂᐊᖃᖅᑕᐃᓕᑎᑦᑎᓂᖅ ᐃᓄᓕᕆᔭᐅᓂᖅ, ᐃᓐᓇᑐᖃᕐᓂᑦ ᐃᑲᔪᑎᑎᖃᕐᓂᖅ ᑐᑭᓯᒋᐊᕐᕕᖃᖃᑦᑕᕐᓂᖅ, 
ᐊᒻᒪᓗ ᐊᑭᑐᓐᖏᑦᑐᓂᒃ, ᐊᓯᖑᖅᑕᕈᓐᓇᖅᑐᓂᒃ ᐃᓂᖓᓂ ᐸᐃᕆᕕᑦ. 

	• ᐱᑕᖃᖅᑎᑦᑎᔮᓐᖏᑦᑐᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᖁᓄᔪᕐᓂᐊᕐᓂᒃᑯᑦ ᐱᕋᔭᖕᓂᖅ ᐊᒻᒪᓗ ᐋᓐᓂᖅᓯᕆᖃᑦᑕᕐᓂᕐᒧᑦ ᐊᑐᐊᒐᖃᕐᓗᑎᒃ 
- ᒪᓕᒃᑕᐅᓗᑎᒃ ᓵᑕᒃᓴᐅᓂᒃᑯᑦ. ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑐᖅᑕᐅᒋᐊᖃᓕᓲᓄᑦ ᐊᒻᒪᓗ ᓴᐳᓐᓂᐊᕈᑎᑦ ᐅᑯᐊ ᐱᒋᐊᖅᓯᒪᔪᑦ ᐃᓄᖕᓄᑦ-
ᐱᓯᒪᔪᓂᒃ ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ-ᐱᓯᒪᔪᑦ ᖃᐅᔨᓴᖅᑕᐅᑦᑎᐊᕐᓗᑎᒃ ᐊᒻᒪᓗ ᑕᐅᑦᑐᖏᑦᑎᒍᑦ (ᓯᐱᓯᒪᔪᑦ ᐊᓯᖏᓪᓗ) ᒪᓕᒐᕐᓃᑦᑐᑦ 
ᐊᑐᖅᑕᐅᒋᐊᖃᒻᒪᕆᒃᓗᑎᒃ.

	• ᓯᐱᓯᒪᔪᑦ ᐊᓯᖏᓪᓗ ᑐᑭᓯᑎᑕᐅᓗᑎᒃ ᐊᒻᒪᓗ ᑲᔪᓯᓗᒋᑦ ᐱᔭᕆᐅᖅᓴᐅᑎᑦ ᑕᒪᐃᓐᓄᑦ ᓄᑖᓄᑦ ᐊᒻᒪᓗ ᒫᓐᓇ ᐃᖅᑲᓇᐃᔭᖅᑎᓄᑦ. ᑕᒪᕐᒥᒃ 
ᐃᖅᑲᓇᐃᔭᖅᑎᑦ ᖃᐅᔨᒪᔭᕆᐊᖃᖅᑐᑦ ᖃᓄᐃᓕᔪᖃᖅᐸᑦ, ᐅᑯᐊᓗ ᑭᑯᓄᑦ ᐅᓂᒃᑳᕆᐊᖃᖅᐸᑦ, ᐊᒻᒪᓗ ᑐᓗᖅᑕᐅᑎᑕᖃᓐᖏᓪᓗᑎᒃ 
ᐊᑐᕈᒪᔭᖏᓐᓄᑦ ᐃᑲᔫᑎᒋᔭᐅᔪᓄᑦ.

	• ᓴᕿᔮᑦᑎᐊᕐᓗᑎᒃ ᖃᓄᐃᓕᔪᓄᑦ, ᐱᓕᕆᐊᖑᔪᓄᑦ, ᐊᒻᒪᓗ ᐋᕿᒍᑎᔪᓄᑦ. ᑕᐃᒪᓗ ᒪᓕᒐᖅᑎᒍᑦ ᑕᐃᒪᓐᓇᐅᔭᕆᐊᖃᖅᑐᑦ ᖃᐅᔨᒋᐊᖃᑦᑕᕐᓗᒋᑦ 
ᐃᖅᑲᓇᐃᔭᖅᑎᑦ ᐅᑯᐊᓗ ᐅᓂᒃᑳᕈᓐᓇᖅᑐᑦ ᖃᓄᐃᓕᔪᕕᓂᕐᓂᒃ ᖁᓄᔪᕐᓂᐊᕐᓂᒃᑯᑦ ᐱᓂᕐᓗᒃᑕᐅᓂᕐᒥᒃ ᐅᕝᕙᓘᓐᓃᑦ ᐋᓐᓂᖅᓯᕆᔪᓂᒃ, 
ᑐᓴᖅᑎᑦᑎᓗᑎᒃ ᖃᓄᖅ ᐋᕿᐅᑎᖕᒪᖔᑕ ᐊᒻᒪᓗ ᐱᓕᕆᐊᒃᓴᖏᑦ ᑖᒃᑯᐊ ᑲᒻᐸᓂᑦ.

ᐊᒃᑐᖅᑕᖏᑦ ᐅᔭᕋᒃᓯᐅᖅᑐᑦ:  

ᐃᖅᑲᓇᐃᔮᖅᑎᒍᑦ ᐊᒻᒪᓗ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐱᑦᑎᐊᖅᑕᐅᕙᓐᖏᑦᑐᑦ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 1



ᐊᒃᑐᖅᑕᖏᑦ ᐅᔭᕋᒃᓯᐅᖅᑐᑦ: ᐃᖅᑲᓇᐃᔮᖅᑎᒍᑦ ᐊᒻᒪᓗ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᕙᓐᖏᑦᑐᑦ

ᐊᐅᓚᑦᑎᓂᕐᒧᑦ ᓇᐃᓈᖅᓯᒪᔪᖅ:

ᐃᖅᑲᓇᐃᔮᓄᑦ ᐊᒻᒪᓗ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᐊᖑᕙᒃᑐᑦ: ᐊᒃᑐᖅᑕᐅᔪᑦ 
ᐅᔭᕋᒃᓯᐅᖅᑐᓂᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᓯᐱᓯᒪᔪᑦ ᐃᓄᐃᑦ

1	 Pauktuutit Inuit Women of Canada. (2021). Addressing Inuit Women’s Economic Security and Prosperity in the Resource Extraction 
Industry. (PDF)

•	 ᐊᒥᓱᑦ ᐊᕐᓇᐃᑦ ᐊᑑᑎᖃᕈᓱᒃᑐᑦ ᐅᔭᕋᒃᓯᐅᕐᕕᖕᒥ ᐃᖅᑲᓇᐃᔮᒃᓴᓄᑦ 
ᐊᑑᑎᖃᕐᒪᑕ ᑮᓇᐅᔭᒃᓴᖃᖅᑎᑦᑎᓂᖏᑦ ᐊᒻᒪᓗ ᐃᓚᒥᓂᒃ 
ᐃᑲᔪᕈᓐᓇᕋᒥᒃ. ᑕᐃᒪᓐᓇᐅᒐᓗᐊᖅᑎᓪᓗᒍ, ᓵᑦᑎᓯᒪᖃᑦᑕᕐᒪᑕ ᒪᕐᕉᖕᓂᒃ 
ᐊᒃᓱᕈᓐᓇᖅᑐᒦᓐᓇᖅᑐᒥᒃ: ᐊᖏᓛᒥᒃ ᐊᑭᓕᖅᓱᖅᑕᐅᑦᑎᐊᓐᖏᓛᑦ ᐊᒻᒪᓗ 
ᖃᓄᑐᐃᓐᓇᖅ ᖁᓄᔪᕐᓂᐊᖅᑕᐅᓇᓱᓲᑦ ᐊᒻᒪᓗ ᐸᒡᕕᓴᒃᑕᐅᓲᑦ.

•	 ᐃᓄᐃᑦ ᐊᕐᓇᐃᑦ ᐅᓄᓛᖑᔪᑦ ᐊᕐᓇᓂ ᓴᓇᔨᓂ ᐅᑭᐅᖅᑕᖅᑐᒥ 
ᐅᔭᕋᒃᓯᐅᕐᕕᖕᓂ, ᓱᓕ ᒥᑭᓛᖑᑎᑕᐅᔪᑦ ᑕᒪᐃᓐᓂ ᐃᖅᑲᓇᐃᔭᕐᕕᖕᓂ. 
ᐊᐅᓪᓗᑎᖃᑦᑕᖅᑐᑦ ᐊᑦᑎᓛᓂᒃ-ᐊᑭᓕᖅᓱᖅᑕᐅᓪᓗᑎᒃ, 
ᐃᓂᖃᖅᑎᑕᐅᓚᐅᑲᑐᐃᓐᓇᖅᖢᑎᒃ ᓲᕐᓗ ᓴᓗᒻᒪᖅᓴᐃᔨ, ᐃᒐᕕᖕᒥ 
ᐱᔭᒃᓴᑦ, ᐊᒻᒪᓗ ᓴᓇᕕᐅᔪᓂ ᓴᓗᒻᒪᖅᓴᐃᔨᑦ. ᐅᑯᐊ ᐃᖅᑲᓇᐃᔮᖏᑦ 
ᐊᑦᑕᕐᓇᖅᑐᒦᑎᑦᑎᖃᑦᑕᖅᑐᑦ ᐸᒡᕕᓴᒃᑕᐅᖃᑦᑕᕐᒪᑕ ᐱᔾᔪᑎᒋᓪᓗᒋᑦ 
ᐃᓄᖃᓐᖏᑦᑐᒥ ᓴᓇᖃᑦᑕᕐᒪᑕ.

•	 ᑕᒪᒃᑯᐊᖑᒐᓗᐊᕐᒪᑕ ᐊᑭᑭᓐᓂᖅᓴᒥᒃ ᐊᑭᓕᖅᓱᖅᑕᐅᓲᑦ ᑕᒪᕐᒥᒃ ᐃᓄᐃᑦ 
ᐊᒻᒪᓗ ᐃᓅᓐᖏᑦᑐᑦ ᐊᖑᑎᑦ - ᐊᑦᑎᖕᓂᖅᓴᐅᒥᔪᑦ ᑖᒃᑯᓇᖓᓪᓕ 
ᐃᓅᓐᖏᑦᑐᓂᑦ ᐊᕐᓇᓂᑦ - ᐊᒥᓱᑦ ᐃᓄᐃᑦ ᐊᕐᓇᐃᑦ ᐃᑲᔪᓲᑦ ᐊᖏᕐᕋᒥ 
ᐱᓕᕆᑲᐅᓛᖑᓪᓗᑎᒃ ᑕᒪᐃᓐᓂᑦ ᓄᓇᕗᒻᒥ. ᐃᓚᖏᑦ ᐃᑲᔪᓲᑦ ᐅᖓᑖᓄᑦ 
ᖁᓕᑦ ᐃᓄᐃᑦ ᐊᕐᕌᒍᒥ ᐊᖏᕐᕋᖓᓂ ᑮᓇᐅᔭᓕᐅᖅᖢᑎᒃ $60,000 
ᐅᕝᕙᓘᓐᓃᑦ ᐊᑭᑭᓐᓂᖅᓴᒥᒃ.1

•	 ᑖᒃᑯᑎᒎᓕᖅᖢᑎᒃ ᖃᐅᔨᓴᖅᑐᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 
ᐃᓄᐃᑦ ᐊᕐᓇᐃᑦ ᓴᕿᑦᑎᓯᒪᔪᑦ ᑕᐃᒫᑦᑕᐃᓐᓇᖅ ᐊᑕᐅᓯᐊᕋᑎᒃ 
ᖃᓄᐃᓕᖓᖃᑦᑕᕈᓯᖏᑦ ᐸᒡᕕᓴᖅᑕᐅᓪᓗᑎᒃ.  

•	 ᐊᖑᑎᓯᐅᑕᐅᓗᐊᒧᑦ ᐱᐅᓯᖏᑦ ᐅᖓᓯᒃᑐᒦᓪᖢᑎᒃ ᓴᓇᔪᑦ 
ᓄᓇᓕᐅᖅᓯᒪᓪᓗᑎᒃ, ᐃᓚᓯᒪᒋᓪᓗᓂ ᐊᒥᓲᓛᑦᑎᐊᖑᓪᓗᑎᒃ ᐃᓅᓐᖏᑦᑐᑦ 
ᐊᒻᒪᓗ ᐊᖑᑎᑦ ᐃᖅᑲᓇᐃᔭᖅᑐᑦ ᐊᒻᒪᓗ ᐊᐅᓚᑦᑎᔾᔪᑕᐅᔪᑦ 
ᐋᕿᒃᓯᒪᓂᖏᑦ, ᐋᕿᒃᓯᓯᒪᓕᖃᑦᑕᖅᑐᖅ ᐊᖏᔪᒥᒃ ᑐᓗᖅᑕᐅᑎ 
ᐅᖃᐅᓯᕆᔭᕆᐊᒃᓴᖓ.

•	 ᐃᓄᐃᑦ ᐊᕐᓇᐃᑦ ᓇᓗᓇᐃᖅᓯᓯᒪᔪᑦ ᑲᑉᐱᐊᓱᖕᓂᕋᖅᖢᑎᒃ 
ᐃᖅᑲᓇᐃᔮᖃᕈᓐᓃᕈᓐᓇᕋᒥᒃ, ᓈᒻᒪᒋᔭᐅᓐᖏᐸᓗᑐᐊᕈᑎᒃ 
ᐊᐅᓚᑦᓯᔨᓂᑦ, ᐊᒻᒪᓗ ᐱᑕᖃᓐᖏᑦᑐᖅ ᐃᓄᐃᑦ ᐃᖅᑲᓇᐃᔭᖅᑎᓄᑦ 
ᐊᖓᔪᖅᑳᖃᓐᖏᓇᒥᒃ ᐱᔾᔪᑎᒋᓗᐊᖅᑕᖓᑦ ᐅᖃᐅᓯᕆᓇᒋᑦ. 
ᑕᐃᒪᓐᓇᐅᔪᖃᕌᖓᑦ ᐅᖃᐅᓯᐅᔪᑦ, ᑭᐅᔭᐅᓪᓗᑎᒃ ᑲᒻᐸᓂᐅᔪᓂᒃ 
ᑖᒃᑯᐊᓗ ᒪᓕᑦᑎᐊᖅᐸᓐᖏᒃᑭᓪᓗᑎᒃ - ᐃᓚᖏᑦ ᐊᕐᓇᐃᑦ 
ᓵᑦᑎᓯᒪᓕᖃᑦᑕᖅᑐᑦ ᐱᓐᖏᓂᕋᖅᑐᓂᑦ, ᐊᒻᒪᓗ ᓄᖃᖅᑎᑕᐅᓪᓗᑎᒃ 
ᐅᕝᕙᓘᓐᓃᑦ ᓂᓪᓕᖁᔭᐅᓇᑎᒃ ᑕᒪᑐᒥᖓ.

ᐊᒃᑐᖅᑕᖏᑦ ᐅᔭᕋᒃᓯᐅᖅᑐᑦ: ᐃᖅᑲᓇᐃᔮᖅᑎᒍᑦ ᐊᒻᒪᓗ 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᑦᑎᐊᖅᑕᐅᕙᓐᖏᑦᑐᑦ

ᐊᑐᐊᒐᖑᖁᔭᐅᔪᑦ

ᐊᒥᓱᑦ ᐊᑦᑕᕐᓇᖅᑐᑦ ᐱᓕᕆᐊᒃᓴᑦ ᐱᐅᓯᕚᓪᓕᖁᓪᓗᒍ ᒪᑭᒪᓇᓱᐊᕐᓂᕐᒧᑦ ᐃᓚᐃᓐᓈᖅᑕᐅᓗᐊᖅᑐᑦ ᐃᖅᑲᓇᐃᔭᕐᕕᐅᑉ 
ᐃᓗᐊᓂ ᐊᒻᒪᓗ ᐱᓕᕆᐊᕆᓗᒋᑦ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᖅᑕᐅᕙᒃᑐᑦ ᐅᔭᕋᒃᓯᐅᕐᕕᖕᓂ 
ᐊᒻᒪᓗ ᐃᓗᐊᓐᓂ ᐊᖏᔪᓂᒃ ᓴᓇᔪᓂ.

ᐊᑑᑎᖃᑦᑎᐊᕐᓗᑎᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ, ᑕᒪᕐᒥᒃ ᐊᑐᓕᖁᔭᐅᔪᑦ ᐊᒻᒪᓗ ᐊᑐᐊᒐᐃᑦ 
ᓴᓇᖃᑕᐅᒋᐊᓕᐅᒐᓗᐊᑦᑕᐅᖅ ᐃᓄᐃᑦ ᐊᕐᓇᐃᑦ, ᐃᓄᒃᑎᑑᕐᓗᑎᒃ, ᐊᒻᒪᓗ ᑐᓐᖓᔾᔪᑎᖃᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.

	• ᐅᓄᖅᓯᒋᐊᕐᓗᒋᑦ ᐱᕕᖃᖅᑎᑦᑎᔪᑦ ᓄᑖᑦ ᐊᒻᒪᓗ ᒫᓐᓇᐅᔪᖅ ᐊᕐᓇᐃᑦ ᐃᖅᑲᓇᐃᔭᖅᑎᑦ ᐅᑯᐊᓗ ᐃᓅᔪᑦ ᐱᔭᕆᐅᖅᑎᑕᐅᒃᑲᓐᓂᕐᓗᑎᒃ 
ᓴᓇᔪᓐᓇᖅᓯᔪᓐᓇᕐᓂᐊᕐᒪᑕ, ᐊᒻᒪᓗ ᐃᓚᐃᓐᓈᖅᑕᐅᓐᖏᓪᓗᑎᒃ ᐱᕕᖃᖅᑎᑕᐅᓗᑎᒃ ᐃᖅᑲᓇᐃᔮᒃᓴᓄᑦ ᐱᕚᓪᓕᕈᑎᒃᓴᖏᓐᓄᑦ ᓲᕐᓗ 
ᐅᔾᔨᖅᑐᖅᑎᐅᓂᕐᒧᑦ, ᐊᐅᓚᑦᑎᔨᐅᓂᕐᒧᑦ, ᐊᒻᒪᓗ ᐃᖅᑲᓇᐃᔭᖅᑐᔨᕆᔨᒃᑯᓂ ᐃᖅᑲᓇᐃᔮᖃᖅᑎᑕᐅᓂᕐᒧᑦ.

	• ᐃᓄᐃᑦ ᐊᕐᓇᐃᑦ ᓇᓕᒧᖏᓐᓂᒃᑕᐅᖅ ᑮᓇᐅᔭᒃᓴᖅᑖᖃᑦᑕᕐᓗᑎᒃ ᐃᖅᑲᓇᐃᔮᒥᖕᓄᑦ. ᐅᓇ ᐊᖏᒡᓕᒋᐊᖅᑎᑦᑎᓂᐊᖅᑐᖅ ᐃᖅᑲᓇᐃᔭᖅᑎᑦ 
ᐃᖅᑲᓇᐃᔭᕆᐊᒃᓴᖅ ᖁᕕᐊᒋᓗᓂᔾᔪᒃ, ᐱᔭᐲᖅᐸᓪᓕᐊᑦᑎᐊᕈᓐᓇᕐᓗᑎᒃ, ᐊᒻᒪᓗ ᐃᖅᑲᓇᐃᔭᖅᑎᒋᔭᐅᖏᓐᓇᕈᓐᓇᕐᓂᐊᕐᒪᑕ. ᐊᑐᖅᓯᓗᑎᒃ 
ᒪᓕᒐᖅᑎᒍᑦ ᐊᒻᒪᓗ ᐃᒻᒥᒃᑯᑦ ᐊᑐᕆᐊᖃᖅᑕᑎᒃ, ᐅᔭᕋᒃᓯᐅᖅᑎᑦ ᑲᒻᐸᓂᑦ ᐅᔭᕋᒃᓯᐅᖅᑐᑦ ᐃᓄᐃᑦ ᓄᓇᖏᓐᓂ ᐊᑯᓚᐃᑦᑐᒥᒃ 
ᐃᖅᑲᓇᐃᔭᖅᑎᒥᖕᓄᑦ ᐊᑭᓕᐅᑎᑦ ᕿᒥᕐᕈᐊᖅᑕᐅᖃᑦᑕᕐᓗᑎᒃ, ᐊᑐᓕᖅᑎᑦᑎᓯᒪᓗᑎᒃ ᑐᑭᓯᓇᑦᑎᐊᖅᑐᓂᒃ ᐊᑭᓕᐅᑎᓄᒃ ᐊᑐᐊᒐᕐᓂᒃ, ᐊᒻᒪᓗ 
ᑲᔪᖏᖅᓴᐃᓗᑎᒃ ᑮᓇᐅᔭᒃᓴᖅᑖᖃᑦᑕᖅᑐᑦ ᓴᕿᔮᖅᑎᑦᑎᓗᑎᒃ ᐊᕙᑖᓂᑦ ᐃᖅᑲᓇᐃᔭᖅᑎᐅᖃᑎᒥᖕᓄᑦ.

	• ᐱᐅᓯᕚᓪᓕᕐᓗᓂ ᐃᓂᖓᓂ ᐃᓅᓯᖃᕈᓯᖏᑦ, ᐱᐅᓯᑐᖃᖏᑦ, ᐊᒻᒪᓗ ᖃᐅᔨᒪᑎᑕᐅᓂᖅ ᐃᑲᔫᑎᑕᖃᖅᑐᖅ ᐱᔨᑦᑎᕋᐅᑎᓂᒃ. 
ᐅᑯᐊᓗ ᐃᓚᖃᖅᑐᑦ ᐃᓱᒪ ᐋᓐᓂᐊᑎᓪᓗᒍ ᐃᓂᓕᕆᔨᖃᖅᑎᑦᑎᔪᓐᓇᖅᑐᑦ, ᐃᓐᓇᑐᖃᕐᒥᒃ ᐃᑲᔪᖅᑎᖃᖅᑎᑕᐅᔪᓐᓇᖅᑐᑦ, ᐊᒻᒪᓗ 
ᐊᑭᑐᒋᓐᖏᑕᖏᓐᓂᒃ, ᐊᓯᕈᖅᑕᕈᓐᓇᖅᑐᑦ ᓈᒻᒪᒋᔭᒥᖕᓄᑦ ᐃᓂᖓᓂ ᐸᐃᕆᕕᑦ.

	• ᐊᑐᓕᖅᑕᐅᑎᑦᑎᓗᑎᒃ ᓴᖕᖏᔪᓂᒃ ᐊᓯᐊᒎᕆᐊᖃᕐᓂᕈᑎᒃ ᐊᖏᔪᓗᑦ ᓴᓇᐅᔪᓄᑦ ᐃᓚᒋᔭᐅᔪᑦ ᒪᓕᒐᖅᑎᒍᑦ ᐊᑐᖅᓯᒋᐊᖃᖅᑐᑦ ᓴᐳᒻᒥᓗᑎᒃ 
ᓄᓇᖅᑲᖅᑳᖅᓯᒪᔪᓂᒃ ᐊᕐᓇᓂᒃ, ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ, ᑐᑭᑖᑦᑎᐊᕈᓐᓇᖅᑐᓂᒃ ᓄᓇᓕᖕᓂ ᑐᑭᓯᓇᓱᖃᑎᖃᕐᓗᑎᒃ. 
ᑕᒪᕐᒥᒃ ᐊᖏᔪᑦ ᓴᓇᔭᐅᔪᑦ ᕿᒥᕐᕈᐊᖅᑕᐅᖃᑦᑕᕐᓗᑎᒃ ᐊᑐᖅᓯᖕᒪᖔᑕ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐱᓯᒪᔪᑦ ᖃᐅᔨᓴᕈᑎᑦ + 
ᖃᓄᐃᓕᐅᕈᑎᒃᓴᖏᑦ.

	• ᑐᓂᓯᓯᒪᓗᑎᒃ ᐊᑑᑎᖃᖅᑐᓂᒃ ᐃᓄᖕᓄᑦ-ᐱᓯᒪᔪᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑐᐊᒐᕐᓂᒃ ᖁᓄᔪᕐᓂᐊᕐᓂᒃᑯᑦ ᐸᒡᕕᓴᒃᑕᐅᔪᓂᑦ 
ᐊᒻᒪᓗ ᐋᓐᓂᖅᓯᖅᑕᐅᔪᓂᑦ, ᑕᐃᒪᐃᑎᑕᐅᔪᑦ ᐊᒻᒪᓗ ᑖᒃᑯᓄᖓ ᐃᓄᖕᓄᑦ ᐊᕐᓇᓄᑦ ᐊᑐᖅᓯᓪᓗᑎᒃ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ 
ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᐊᑐᖅᑕᖏᑦᑎᒍᑦ. ᐅᑯᐊᓗ ᐊᑐᖅᑕᐅᒋᐊᖃᖃᑦᑕᖅᓯᒪᔪᑦ ᓵᑕᒃᓴᐅᑦᑎᐊᕐᓗᑎᒃ ᑕᒪᐅᓐᓇ 
ᑕᐃᒪᓐᓇᐅᓕᐅᖅᑐᑦ ᓄᖃᖅᑎᑕᐅᓗᑎᒃ ᐊᒻᒪᓗ ᒪᓕᒐᐅᓗᓂ ᐸᓖᓯᒃᑯᓄᑦ ᐅᖃᐅᓯᐅᓗᑎᒃ. ᐱᕋᔭᒃᑐᖅ ᐱᕋᔭᐅᓯᒥᖕᓄᑦ ᓵᑦᑎᓯᒪᒋᐊᖃᖅᑐᑦ 
ᑕᒪᕐᒥᒃ ᑲᒻᐸᓂ ᐊᒻᒪᓗ ᓄᓇᓖᑦ.

	• ᑐᓂᓗᒋᑦ ᑕᒪᒃᑭᖅᓯᒪᑦᑎᐊᖅᑐᓂᒃ, ᐱᐅᓯᑐᖃᕐᒧᑦ ᐊᑑᑎᖃᖅᑐᓂᒃ, ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄ ᐱᓯᒪᔪᓂᒃ ᑐᑭᓯᑎᑕᐅᑦᑎᐊᕐᓗᑎᒃ 
ᐊᒻᒪᓗ ᐱᔭᕆᐅᖅᓴᑎᑕᐅᓗᑎᒃ ᑕᒪᕐᒥᒃ ᓄᑖᑦ ᐊᒻᒪᓗ ᐊᑕᔪᑦ ᐃᖅᑲᓇᐃᔭᖅᑎᑦ. ᐅᓇ ᐃᓚᖃᖅᑐᖅ ᖃᓄᖅ ᐱᔭᕆᐊᖃᕐᒪᖔᑕ 
ᑕᐃᒪᐃᓕᔪᖃᖅᑎᓪᓗᒍ, ᑭᓇᒧᑦ ᐅᖃᕈᓐᓇᖅᐸᑦ, ᐊᑐᐃᓐᓇᐅᔪᑦ ᐃᑲᔫᑎᑦ, ᐊᒻᒪᓗ ᖃᓄᖅ ᑲᒻᐸᓂ ᑕᒪᑐᒧᖓ ᐱᓕᕆᓂᐊᖅᐸ.

	• ᖃᐅᔨᒋᐊᕐᕕᒋᖃᑦᑕᕐᓗᒋᑦ ᐃᖅᑲᓇᐃᔭᖅᑎᑦ ᑭᓇᒧᑦ ᐅᖃᕈᓐᓇᕐᓂᖏᓐᓂᒃ ᖃᐅᔨᒪᑎᓪᓗᒋᑦ ᖁᓄᔪᕐᓂᐊᖅᑕᐅᓇᓱᖕᓂᖅᐸᑕ ᐅᕝᕙᓘᓐᓃᑦ 
ᐋᓐᓂᖅᓯᖅᑕᐅᓂᖅᐸᑕ ᑐᓴᖅᑎᑦᑎᕕᒃᓴᓂᒃ ᐊᒻᒪᓗ ᐱᓕᕆᔭᕆᐊᖃᖅᑕᖏᑦ ᑲᒻᐸᓂᒃᑯᑦ.

